
Is-sit web taċ-Ċentru Multimedjali tal-Parlament Ewropew 

Avviż dwar il-protezzjoni tad-data għall-viżitaturi tas-sit web 

L-aħħar aġġornament: Marzu 2024 

 

Id-data personali tiegħek hija pproċessata skont ir-Regolament (UE) 2018/1725 tal-Parlament 
Ewropew u tal-Kunsill tat-23 ta' Ottubru 2018 dwar il-protezzjoni ta' persuni fiżiċi fir-rigward tal-
ipproċessar ta' data personali mill-istituzzjonijiet, korpi, uffiċċji u aġenziji tal-Unjoni u dwar il-
moviment liberu ta' tali data. 

L-informazzjoni li ġejja hija bbażata fuq l-Artikolu 15 ta’ dan ir-Regolament; 

 

1) Min jipproċessa d-data personali tiegħek? 
• Il-Parlament Ewropew jaġixxi ta’ kontrollur tad-data1 u l-entità responsabbli għall-

ipproċessar tad-data personali tiegħek hija l-Unità tal-Ġestjoni tas-Sit Web fi ħdan id-
Direttorat Ġenerali għall-Komunikazzjoni, irrappreżentata mill-Kap tal-Unità tagħha. 

• Biex tibgħat messaġġ lill-kontrollur tad-data, tista’ timla l-formola web fuq 
https://www.europarl.europa.eu/forms/en/webmaster-contact jew tibgħat email lil 
webmaster@europarl.europa.eumailto:webmaster@europarl.europa.eu. 

 

2) X’inhu l-iskop tal-ipproċessar tad-data personali tiegħek? 
• Nipproċessaw id-data personali tiegħek biex tkun tista’ taqra l-kontenut tas-sit web 

tagħna u tuża s-servizzi speċifiċi li jipprovdi s-sit web (eż. biex tniżżel video jew stampa). 
Dan jinvolvi l-użu tal-indirizz IP tiegħek għal raġunijiet tekniċi u l-indirizz tal-email tiegħek 
biex tibgħatlek il-kontenut li tlabt espliċitament. 

• Dan l-avviż ikopri biss id-dimensjoni tas-servizz tas-sit web, jiġifieri l-konsultazzjoni tas-sit 
web, it-trażmissjoni tal-kontenut mit-taqsima “Ritratt” tas-sit web fl-indirizz tal-posta 
elettronika tiegħek u t-trażmissjoni ta’ aġġornamenti dwar is-suġġetti li għażilt fit-taqsima 
“Suġġetti”. 

• Ma jkoprix data personali inkluża fil-kontenut disponibbli fuq is-sit web, bħall-isem ta’ 
kelliem jew l-isem ta’ persuna li tidher f’ritratt. Tali data personali taqa’ taħt ir-
responsabbiltà tat-timijiet editorjali li jkunu ppubblikawha. Madankollu, aħna nimpenjaw 
ruħna li naġixxu bħala ċentru u li nittrażmettu kwalunkwe talba li tibgħatilna lill-kontrollur 
tad-data korrispondenti. 

 

3) X’inhi l-bażi legali għall-ipproċessar? 
• Għan-navigazzjoni tas-sit web (jiġifieri l-indirizz IP), il-bażijiet ġuridiċi huma l-Artikolu 

5(1)(a) tar-Regolament (UE) 2018/1725 (li jappartjeni għall-kompiti mwettqa fl-interess 
                                                             
1 Il-kontrollur tad-data huwa l-awtorità pubblika, l-aġenzija jew korp ieħor li, waħdu jew flimkien ma’ oħrajn, 
jiddetermina l-finijiet u l-mezzi tal-ipproċessar tad-data personali. Il-kontrollur huwa rrappreżentat mill-kap tal-
entità. 

https://www.europarl.europa.eu/forms/en/webmaster-contact
mailto:webmaster@europarl.europa.eu

pubbliku jew fl-eżerċizzju ta’ awtorità uffiċjali mogħtija lill-istituzzjoni jew lill-korp tal-UE) 
u l-Artikolu 205 tar-Regoli ta’ Proċedura tal-Parlament Ewropew (li jappartjeni għar-rekord 
awdjoviżiv tal-proċedimenti). 

• Biex jintbagħat kontenut u aġġornamenti dwar suġġett (jiġifieri emails), il-bażi ġuridika 
hija l-Artikolu 5(1)(d) tar-Regolament (UE) 2018/1725 (li jappartjeni għall-kunsens tas-
suġġett tad-data). 

 

4) Liema data personali tiġi pproċessata? 
Nipproċessaw l-informazzjoni personali li ġejja: 

o l-indirizz IP tiegħek (obbligatorju); 
o l-indirizz tal-email tiegħek (fakultattiv). 

 

5) Kif tiġi pproċessata d-data personali tiegħek? 
• Il-Parlament Ewropew jaħdem ma’ sottokuntratturi li huma marbuta bi klawżoli 

kuntrattwali speċifiċi għal kwalunkwe operazzjoni ta' pproċessar tad-data personali 
tiegħek f'isem il-Parlament Ewropew, u bl-obbligi ta' kunfidenzjalità li jirriżultaw mit-
traspożizzjoni tar-Regolament Ġenerali dwar il-Protezzjoni tad-Data fl-Istati Membri tal-
Unjoni (ir-Regolament (EU) 2016/679). 

• Sabiex tiġi protetta d-data personali tiegħek, il-Parlament Ewropew adotta għadd ta' 
miżuri tekniċi u organizzattivi. Il-miżuri tekniċi jinkludu azzjonijiet xierqa biex tiġi 
indirizzata s-sigurtà online, ir-riskju ta' telf ta' data u l-alterazzjoni ta' data jew ta' aċċess 
mhux awtorizzat, filwaqt li jitqies ir-riskju ppreżentat mill-ipproċessar u n-natura tad-data 
personali rilevanti. Il-miżuri organizzattivi jinkludu r-restrizzjoni tal-aċċess għal data 
personali għall-persuni awtorizzati biss skont ħtieġa leġittima ta' tagħrif għall-finijiet tal-
operazzjoni ta' pproċessar. 

 

6) Għal kemm żmien tinħażen id-data personali tiegħek? 
• Aħna naħżnu l-indirizz IP tiegħek f’logs tas-server għal 13-il xahar. Dan jgħin lis-servizzi tal-

IT tagħna jiżguraw is-sigurtà operazzjonali tagħna, jinvestigaw inċidenti, jimmonitorjaw il-
prestazzjoni tan-network u tat-telekomunikazzjoni u jipprovdu għajnuna lill-utent. 

• Aħna naħżnu l-indirizz tal-email li pprovdejt biex nirċievu l-kontenut mit-taqsima “Ritratt” 
tas-sit web għal 6 xhur wara li tkun intbagħtet l-email. 

• Naħżnu l-indirizz tal-email li pprovdejt biex nirċievu aġġornamenti dwar suġġetti mit-
taqsima “Suġġetti” tas-sit web sakemm tħassar l-abbonament tiegħek mis-servizz. Tista’ 
tagħmel dan billi tikklikkja fuq il-link inkluż fl-emails kollha li tirċievi mingħandna. Ladarba 
tħassar l-abbonament, inħassru minnufih u awtomatikament l-email tiegħek mis-sistema 
tagħna. 

 

7) Min huma r-riċevituri tad-data personali tiegħek? 
Nikkondividu d-data personali tiegħek mal-fornitur tas-servizz tagħna (Vidneo Tecnología 
Audiovisual y Digital SLU) u mal-fornitur ta’ hosting tagħna (il-pjattaforma IBM Cloud). 

8) Id-data personali tiegħek se tiġi kondiviża ma’ pajjiż mhux tal-UE jew ma’ organizzazzjoni 
internazzjonali? 

Le, id-data personali tiegħek ma tiġix kondiviża ma’ pajjiż mhux tal-UE jew ma’ organizzazzjoni 
internazzjonali. 

 

9) Jintużaw xi proċessi awtomatizzati2 u/jew tfassil ta’ profili3 biex jittieħdu deċiżjonijiet li 
jistgħu jaffettwawk? 
Le, ma hemm l-ebda proċess bħal dan. 

 

10) Xi drittijiet għandek? 
• Għandek id-dritt li: 

o taċċessa d-data personali tiegħek; 
o timmodifika d-data personali tiegħek jekk din ma tkunx preċiża jew kompluta; 
o tħassar d-data personali tiegħek; 
o fejn applikabbli, tillimita l-ipproċessar tad-data personali tiegħek; 
o fejn applikabbli, tagħmel użu mill-portabbiltà tad-data; 
o fejn applikabbli, toġġezzjona għall-ipproċessar tad-data personali tiegħek li jsir 

legalment skont l-Artikolu 5(1)(a); 
o tirtira l-kunsens tiegħek xħin trid, mingħajr ma taffettwa l-legalità tal-ipproċessar 

ibbażat fuq il-kunsens qabel l-irtirar (permezz tal-karatteristika “Ħassar l-
abbonament” għas-servizz ta’ abbonament, jew billi tikkuntattja lill-kontrollur tad-
data, kif deskritt hawn taħt) 

• Jekk tixtieq teżerċita d-drittijiet tiegħek jew għandek mistoqsijiet dwar l-ipproċessar tad-
data personali, tista’ tindirizza t-talba/il-mistoqsija tiegħek lill-kontrollur tad-data 
permezz ta’ email fuq webmaster@europarl.europa.eu jew bil-posta, f’envelopp 
issiġillat, lill-Parlament Ewropew, id-Direttorat għall-Komunikazzjoni, Unità tal-Ġestjoni 
tas-Sit Web, għall-attenzjoni tal-Kap ta’ Unità, 60 rue Wiertz / Wiertzstraat 60, 1047 — 
Bruxelles/Brussell, il-Belġju. 

• Jekk għandek xi kummenti x’tgħaddi jew tixtieq tressaq ilment dwar il-mod kif 
nipproċessaw id-data personali tiegħek, tista’ tikkuntattja lill-Uffiċjal tal-Protezzjoni tad-
Data tal-Parlament Ewropew fuq data-protection@europarl.europa.eu. Tista’ tressaq 
ilment quddiem l-awtorità superviżorja tagħna, il-Kontrollur Ewropew għall-Protezzjoni 
tad-Data, billi tikteb lil edps@edps.europa.eu. 

 

 

                                                             
2Teħid ta’ deċiżjoni b’mezzi awtomatizzati biss u mingħajr ebda intervent uman. 
3 It-tfassil ta’ profili huwa l-analiżi ta’ aspetti tal-personalità, l-imġiba, l-interessi u d-drawwiet ta’ individwu, biex isiru 
previżjonijiet jew biex jittieħdu deċiżjonijiet dwaru. Dan jintuża biex jiġu analizzati jew imbassra aspetti li jikkonċernaw il-
prestazzjoni fuq il-post tax-xogħol, is-sitwazzjoni ekonomika, is-saħħa, l-interessi jew il-preferenzi personali, l-affidabbiltà 
jew l-imġiba, il-post fejn tinsab il-persuna kkonċernata jew il-movimenti tagħha, eċċ. 

mailto:webmaster@europarl.europa.eu
mailto:data-protection@europarl.europa.eu

